ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՄԻԳՐԱՑԻԱՅԻ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՎԱՎԵՐԱՑՄԱՆ
	1. ՀՀ արտաքին գործերի նախարարություն
	14.05.2024թ.

	
	N 1111/25530-24

	Եզրակացություն
Հայաստանի Հանրապետության կառավարության և Ղազախստանի Հանրապետության կառավարության միջև միգրացիայի ոլորտում համագործակցության մասին» համաձայնագիրը (այսուհետ՝ համաձայնագիր) ստորագրվել է 2024 թ. ապրիլի 15-ին ք. Երևանում:
Համաձայնագիրը միտված է ՀՀ և ՂՀ միջև միգրացիայի ոլորտում փոխգործակցության խորացմանը՝ հենվելով միջազգային իրավունքի սկզբունքների, նորմերի և միմյանց օրենսդրության վրա:
Ակնկալվում է, որ ուժի մեջ մտնելուց հետո համաձայնագրի դրույթները հնարավորություն կստեղծեն երկու պետությունների ոլորտային համագործակցության ընդլայնման համար, մասնավորապես՝ հետևյալ ուղղություններով.
· միմյանց տարածքում գտնվող քաղաքացիների վերաբերյալ միգրացիոն ոլորտին առնչվող տեղեկատվության փոխանակում,
· երկու պետությունների քաղաքացիների, այդ թվում՝ վերջինների ընտանիքների անդամների բնակության իրավունքների փոխադարձ պաշտպանություն,
· ՀՀ-ում և ՂՀ-ում կացության հիմքեր ունեցող անձանց իրավական կարգավիճակին առնչվող հարցերի քննարկում:
Միևնույն ժամանակ, համաձայնագիրը նախատեսում է անօրինական միգրացիայի հակազդման մեթոդների մշակման և միգրացիոն քաղաքականության փորձի փոխանակման նպատակով համապատասխան աշխատակիցների համատեղ վերապատրաստում, աշխատանքային և փորձագիտական խմբերի ստեղծում, միջազգային կազմակերպությունների մասնակցությամբ համատեղ ծրագրերի իրականացում:
Հաշվի առնելով վերոգրյալը, ինչպես նաև կարևորելով ՀՀ և ՂՀ միջև միգրացիոն ոլորտում փոխշահավետ և իրավահավասար համագործակցությունը՝ 2024թ. ապրիլի 15-ին ստորագրված Հայաստանի Հանրապետության կառավարության և Ղազախստանի Հանրապետության կառավարության միջև միգրացիայի ոլորտում համագործակցության մասին համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։

Տեղեկանք

Հայաստանի Հանրապետության կառավարության և Ղազախստանի Հանրապետության կառավարության միջև միգրացիայի ոլորտում համագործակցության մասին համաձայնագիրը (այսուհետ՝ Համաձայնագիր) ստորագրվել է 2024թ. ապրիլի 15-ին:
Համաձայնագիրն ուժի մեջ է մտնում դիվանագիտական ուղիներով Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի կատարման մասին վերջին գրավոր ծանուցումն ստանալու օրվանից։
2024թ. մայիսի 14-ի դրությամբ ղազախական կողմից չի ստացվել ծանուցում՝ Համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման մասին:


	Ընդունվել է ի գիտություն


	2. ՀՀ Արդարադատության նախարարություն
	21.02.2025թ.

	
	N /14.2/7759-2025

	Եզրակացություն
Համաձայնագիրը, թեև չի պարունակում Է օրենքի  փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմ:
Համաձայնագրի 11-րդ հոդվածի 3-րդ մասով սահմանվում է, որ սույն Համաձայնագրի հիման վրա մի Կողմից ստացված տեղեկությունը երրորդ Կողմին փոխանցելու համար անհրաժեշտ է տեղեկությունը տրամադրած Կողմի լրացուցիչ գրավոր համաձայնությունը: Նշված դրույթը հակասում է Տեղեկատվության ազատության մասին օրենքի 8-րդ հոդվածին, որով հստակ սահմանվում են տեղեկատվության տրամադրման մերժման հիմքերը:
Համաձայնագրի 3-րդ, 4-րդ, 5-րդ և 6-րդ հոդվածներով Կողմերի միջև նախատեսվում է իրենց քաղաքացիների վերաբերյալ անձնական տվյալների փոխանակում:
Ելնելով վերոնշյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է ի գիտություն:

	3. ՀՀ ֆինանսների նախարարություն
	14.02.2025թ.

	
	N 02/5-2/3178-2025

	«Հայաստանի Հանրապետության կառավարության և Ղազախստանի Հանրապետության կառավարության միջև միգրացիայի ոլորտում համագործակցության մասին համաձայնագրում (այսուհետ՝ Համաձայնագիր) առկա են դրույթներ, որոնք կարող են հանգեցնել ՀՀ պետական բյուջեի ծախսերի ավելացման, մասնավորապես՝ Համաձայնագրի 3-րդ հոդվածի 1-ին կետի 3-րդ ենթակետը, 7-րդ հոդվածը, 9-րդ հոդվածի առաջին նախադասությունը և 13-րդ հոդվածը։
Միևնույն ժամանակ, Համաձայնագիրը ՀՀ պետական բյուջեի եկամուտների նվազեցում նախատեսող դրույթներ չի պարունակում:

	Ընդունվել է ի գիտություն:

	4. ՀՀ տարածքային կառավարման և ենթակառուցվածքների նախարարություն
	05.02.2025թ.

	
	N ՎԿ//3839-2025

	«Հայաստանի Հանրապետության կառավարության և Ղազախստանի Հանրապետության կառավարության միջև միգրացիայի ոլորտում համագործակցության մասին համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է ի գիտություն:

	5. ՀՀ ազգային անվտանգության ծառայություն

	12.02.2025թ.

	
	N 11/167

	Համաձայնագրի վավերացման վերաբերյալ առարկություններ չկան

	Ընդունվել է ի գիտություն



                                                                                                                           ՀՀ   ներքին գործերի նախարարություն

